
Brasilia er millum tey londini, 
sum eru alvís í, at tey ikki fáa 
hvít jól. 

Kortini spæla jólini ein stór­
an leiklut í hesum heita og stóra 
landinum. 

Í Brasilia eru jólini serliga at 
meta sum ein familjuhátíð. 

Jólasiðirnir hava sítt støði í 
teimum evropeisku, serliga jóla­
siðunum í gamla móðurlandin­
um, Portugal. 

Jólasiðir kring heimin

TRÆ Í HITA
Hóast kavaleysu jólini, hava tey eisini jólatræ

Snorri Brend 

– Nú, vit fara inn í adventina - henda 
tíðin, ið ofta ber brá av skundi og 
stákan, tá er tað gott at kunna 
steðga á eitt sindur, sigur Hanus á 
Gørðum, sóknarprestur í Klaksvík. 

Jólahátíðin er ikki eins løtt og 
gleðilig fyri øll, tí saknurin kann 
verða stórur eftir teirra kæru. 

– Tí verður eisini givið høvi til 
kvirru, og møguleiki verður eisini at 
tendra ljós og taka eitt bíbliuørindi, 
sigur hann um gudstænastuna í 
annaðkvøld. 

Við gudstænastuna fer Heðin 
Askham at syngja, og blásarar úr 
Klaksvíkar Hornorkestri fara at 
spæla nøkur sálmaløg. Tað verður 
Hanus á Gørðum sjálvur, ið fer at 
hava prædikuna. Kaffi verður eftir 
guðstænastuna. 

Syngja jólini inn
Eina viku seinni, hósdagin í næstu 

viku verður tiltakið ”Komið og syngið 
jólini inn” í Christianskirkjuni. 

Við hesa gudstænastu fer barna
kórið úr KFUM og K í Klaksvík at 
luttaka, og nakrir næmingar úr 

Tónlistaskúlanum við. 
Hanus á Gørðum prestur hevur 

eina andakt. Tað verður eisini 
møguleiki at lata ein gávu til tiltakið 
”Í menniskjum góður tokki!”

Kvirra í Christians­
kirkjuni

Heit jól í 
Brasilia

Í morgin, hósdagin kl.19.30 verður ein heldur øðrvísi 
gudstænasta í Christianskirkjuni. Við hesa gudstænastuna 
verða stundir givnar til kvirru og djúphugsni. 

Hóast góðir urguleikarar og góður sálmasangur er í 
Christianskirkjuni, verður eisini høvið til at lurta eftir kvirruni. 

Tað verður í annaðkvøld við eina serstaka gudstænastu

KVIRRA

Búrøkt – ein handil til øll
Handilin hjá MBM í Hoyvík, Bú­
røkt, er ikki einans ein handil 
til bóndur og fólk í landbúnað­
inum, men ein handil til øll. Har 
eru sanniliga eisini nógv jóla­
gávuhugskot.

Síðan MBM byrjaði sína fram­
leiðslu í 1980 er nógv hent. Virkið 
er útbygt og umframt mjólkar­
framleiðsluna eru nógv onnur 
produkt á marknaðinum í dag.

Búrøkt, sum er søludeildin hjá 
MBM í Hoyvík, er umframt fóð­
ursøluna og verkstað eisini ein 
handil við øllum til bæði land­
búnaðin og til vanligt arbeiðs­
brúk.

Har er alt frá arbeiðsklæðum, 
amboðum og traktorum til leikur 
til børn sum t.d. smáir lastbilar, 
traktorar og gravimaskinur. Til 
tey sum hava húsdjór er eisini 
nógv ymiskt at fáa eins og útgerð 
til hestar. 

Búrøkt heldur til í nýggja bygn­
inginum í Hoyvík, sum varð tikin í 
nýtslu í 2005. Í bygninginum, sum 
er í trimum hæddum, er umframt 
handilin eisini fóðurgoymsla, 
móttøka, søludeild, skrivstovur 
og umsiting.


